КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса войтыркостса да ортсыса экономика йитöдъяс збыльмöдан пöрадок йылысь" Коми Республикаса Правительстволöн 2003 во ноябр 3 лунся 237 №-а шуöмö вежсьöмъяс да содтöдъяс пыртöм йылысь

Коми Республикаса Правительство шуис:

Пыртны "Коми Республикаса войтыркостса да ортсыса экономика йитöдъяс збыльмöдан пöрадок йылысь" Коми Республикаса Правительстволöн 2003 во ноябр 3 лунся 237 №-а шуöмö татшöм вежсьöмъяс да содтöдъяс:

1) 5 пунктса медводдза абзацын "Коми Республикаса Юралысьлöн да Коми Республикаса Правительстволöн Администрациялы" кывъяс бöрын содтыны "да Коми Республикаын Россия Федерацияса федеральнöй безопасносьт службаöн веськöдланiнлы" кывъяс;

2) содтыны татшöм выль 7 пункт:

"7. Коми Республикалöн министерствоса да мукöд олöмö пöртысь влысьт органса веськöдлысьяслы кутчысьны "Государственнöй гусятор йылысь" Россия Федерацияса Оланпасö, "Россия Федерацияысь петан да Россия Федерацияö пыран пöрадок йылысь" Федеральнöй оланпасö, "Государственнöй гусяторйö пырысь юöр лыддьöг" Россия Федерацияса Президентлöн 1998 во январ 24 лунся 61 №-а Индöдö, "Россия Федерацияса федеральнöй безопасносьт службалöн, сылöн мутасса органъяслöн федеральнöй округъясын Россия Федерацияса Президентлöн полномочнöй петкöдлысьяскöд да Россия Федерацияса субъектъяслöн государственнöй власьт органъяскöд йитöдын пöрадок йылысь" Россия Федерацияса Президентлöн 2001 во март 6 лунся 268 №-а Индöдö,  "Россия Федерацияын гусяторлысь режим могмöдöм кузя инструкция вынсьöдöм йылысь" Россия Федерацияса Правительстволöн 2004 во январ 5 лунся 3-1 №-а шуöмö, а сiдзжö мукöд федеральнöй нормативнöй правовöй актö, мый регламентируйтö государственнöй гусятор дорйöмын юалöмъяс.";

3) 7 пункт лыддьыны 8 пунктöн;

4) содтыны татшöм выль 9 пункт:

"9. Вöзйыны меставывса асвеськöдлан органъяслы да организацияяслы налöн организационно-правовöй форма вылö да эмбур сикас вылö видзöдтöг кутчысьны федеральнöй законодательстволöн тшöктöмъясö, мый регламентируйтö гусятор дорйöмын юалöмъяс, сы лыдын ас кадö сетны лöсялана олöмö пöртысь власьт федеральнöй органъясö да налöн мутас органъясö тöдмöгъяс да юöръяс."; 

5) 8 пункт лыддьыны 10 пунктöн;

9 пункт лыддьыны 11 пунктöн, тадзи гижöмöн:

"11. Тайö шуöмсö збыльмöдöм бöрся видзöдны Коми Республикаса Юралысьлöн да Коми Республикаса Правительстволöн Администрацияса веськöдлысь И.И.Олейниклы.";

6) 10 пункт лыддьыны 12 пунктöн;

7) Коми Республикаса олöмö пöртысь власьт системаын Коми Республикалысь войтыркостса да ортсыса экономика йитöдъяс збыльмöдан пöрадок йылысь положениеын, мый вынсьöдöма шуöмöн (1 №-а содтöд):

а) II юкöдын:

5 пунктын ", кыдзи индöма Россия Федерацияса законодательствоöн" кывъяс вежны "Россия Федерацияса законодательствоöн индöм пöрадок да кадколаст серти";

13 пунктын "Сыктывкарын Россия Федерацияса иностраннöй делöяс кузя министерстволöн представительствоöс" кывъяс бöрын содтыны "да Коми Республикаын Россия Федерацияса федеральнöй безопасносьт службаöн веськöдланiнöс" кывъяс;

16 пунктын "лöсялана" кыв бöрын содтыны "гижöм" кыв;

18 пунктса мöд абзацын:

"юöртö Администрацияöс" кывъяс бöрын содтыны "Коми Республикаын Россия Федерацияса федеральнöй безопасносьт службаöн веськöдланiнöс" кывъяс;

"йöз муса делегациялöн локтöмлысь мог, воысь лыд да волöмлысь уджтас йылысь" кывъяс бöрын содтыны ", йöз муса делегацияöс тöдмöдан юöр йылысь, а сiдзжö найöс примитöмын уджалысьяс йылысь" кывъяс;

б) III юкöдын:

21 пунктса нёльöд абзацын "Сыктывкарын Россия Федерацияса иностраннöй делöяс кузя министерстволöн представительство" кывъяс бöрын содтыны "да Коми Республикаын Россия Федерацияса федеральнöй безопасносьт службаöн веськöдланiн" кывъяс;

юкöдö содтыны татшöм выль 25 пункт:

"25. Мöдöдö суйöрсайса служебнöй командировкаясö йöзöс, кодъяс тöдöны государственнöй гусятор кутысь юöръяс, а сiдзжö индöм командировкаяслöн кывкöртöдъяс йылысь отчётъяс найö сетöны государственнöй гусятор дорйöмын юалöмъяс кузя нормативнöй правовöй актъяс серти да подув вылын да тайö Положение серти.";  

в) IV юкöдын:

25 пункт лыддьыны 26 пунктöн, "юöртö Администрацияöс" кывъяс бöрын "Коми Республикаын Россия Федерацияса федеральнöй безопасносьт службаöн веськöдланiнöс" кывъяс содтöмöн;

26 пункт лыддьыны 27 пунктöн;

г) V юкöдын:

27-29 пунктъяс лöсялöмöн лыддьыны 28-30 пунктъясöн;

д) VI юкöдын:

30-32 пунктъяс лöсялöмöн лыддьыны 31-33 пунктъясöн;

е) VII юкöдын:

33 да 34 пунктъяс лöсялöмöн лыддьыны 34 да 35 пунктъясöн.

Коми Республикаса Юралысь                                                     В.Торлопов

Сыктывкар

2005 вося март 21 лун 

62 №

исп. Исакова         3 900 пас


